
“DOLZARB 90 KUN” TASHABBUSI DOIRASIDA YOSHLAR BILAN 
ISHLASHNING YANGI BOSQICHI  
 
Maxmudova Marjona 
O’zbekiston davlat jahon tillari universiteti 
Rus filologiyasi fakulteti talabasi 
 
Annotatsiya. Mazkur maqolada “Dolzarb 90 kun” tashabbusining mazmun-mohiyati va amaliy ahamiyati 
yoritilgan. Jumladan, ushbu tashabbus O‘zbekiston Respublikasi miqyosida tizimli islohotlarni jadallashtirishda, 
ayniqsa oliy ta’lim muassasalari faoliyatida samarali natijalarga erishishda muhim omil bo‘lib xizmat qilmoqda. 
O‘zbekiston davlat jahon tillari universitetida ham ushbu mexanizm asosida ko‘plab tashkiliy, ta’limiy va 
ma’naviy jarayonlar yangi bosqichga ko‘tarilmoqda. 
 
Kalit so’zlar: Dolzarb 90 kun, oliy ta’lim, islohotlar, O’zDJTU, natijadorlik. 

 
A NEW STAGE OF WORKING WITH YOUTH WITHIN THE INITIATIVE 
“DOLZARB 90 DAYS” 
 
Makhmudova Marjona 
Uzbek State University of World Languages 
Student of the Faculty of Russian Philology 

 
Annotation. This article explores the concept and practical significance of the “Dolzarb 90 kun” initiative as a 
catalyst for accelerated reforms in Uzbekistan. It highlights how this model is effectively applied in the higher 
education system, particularly at the Uzbek State World Languages University, contributing to academic 
innovation, student engagement, and improved institutional outcomes. 
 
Key words: Dolzarb 90 kun, higher education, reforms, UzSWLU, efficiency. 

DOI: https://doi.org/10.47390/259-6/uzb-IV/No-28   

 

Mamlakatimizda yoshlarga oid davlat siyosatini izchil amalga oshirish, ularning 

huquqiy, maʼnaviy, ijtimoiy va madaniy savodxonligini oshirish borasida yangi bosqich 

boshlab berildi. O‘zbekiston Respublikasi Prezidenti tashabbusi bilan yo‘lga qo‘yilgan 

“Dolzarb 90 kun” loyihasi — bu faqatgina vaqt bilan cheklangan chora-tadbirlar majmuasi 

emas, balki har bir hudud, ta’lim muassasasi va mahalla miqyosida amaliy natijalarga 

qaratilgan tizimli yondashuvdir. 

“Dolzarb 90 kun” bu – shunchaki vaqt birligi emas, balki qisqa muddat ichida dolzarb 

masalalarga yechim topish, islohotlarni jadallashtirish va aniqlik kiritish uchun belgilangan 

bosqichdir. 90 kunlik muddat har bir rahbar, tashkilot va mutasaddilarga o‘z faoliyatini 

sinchiklab ko‘zdan kechirish, muammolarni aniqlab, samarali chora ko‘rish imkonini beradi. 

Mazkur tashabbus doirasida O‘zbekiston davlat jahon tillari ham faol ishtirok etib, 

yoshlar bilan ishlashda samarali natijalarga erishmoqda. Universitet rahbariyati, professor-

o‘qituvchilari, hamda Yoshlar ittifoqi boshlang‘ich tashkiloti hamkorligida maqsadli 

uchrashuvlar, huquqiy-ma’rifiy suhbatlar, ijtimoiy loyihalar va intellektual o‘yinlar 

tashkil etildi. 

Huquqiy savodxonlik – ustuvor yo‘nalish 

https://doi.org/10.47390/978-9910-09-259-6/uzb-IV/No-28

“Dolzarb 90 kun” doirasida universitetda “Huquqiy savodxonlik oyligi” e’lon qilinib, bu 

jarayonda talabalar o‘rtasida huquqiy ongni oshirishga alohida e’tibor qaratildi. “Zakovat – 

Kahoot” kabi interaktiv intellektual o‘yinlar orqali talabalar o‘z bilimlarini sinovdan 

o‘tkazdilar. Bu esa huquqiy bilimlarni mustahkamlashning innovatsion va qiziqarli usuli 

bo‘ldi. 

Ma’naviy-ma’rifiy tadbirlar va targ‘ibot ishlari 

“Dolzarb 90 kun” tashabbusining yana bir muhim jihati — bu yoshlarni yot g‘oyalardan 

asrash, ularning ijtimoiy faolligini oshirish, va sog‘lom turmush tarziga yo‘naltirishdan iborat. 

Shu maqsadda universitetda: 

 “Yoshlar jinoyatchilikka qarshi” mavzusida ochiq muloqotlar, 

 “Bezorilik va jinoyatlarning oldini olish”ga qaratilgan ma’ruzalar, 

 Tarbiyaviy film namoyishlari va tahliliy suhbatlar tashkil etildi. 

Ushbu jarayonlarda psixologlar, huquqshunoslar, ichki ishlar xodimlari ham jalb etilib, 

talabalar bilan jonli va samimiy suhbatlar olib borildi. 

Mahalla bilan hamkorlik – natijadorlik garovi 

Universitetning turli fakultetlariga biriktirilgan mahallalar bilan hamkorlik 

kuchaytirilib, joylarda yoshlar bilan muloqot, ularni ijtimoiy qo‘llab-quvvatlash, kasbga 

yo‘naltirish va bo‘sh vaqtlarini mazmunli tashkil etishga qaratilgan ishlar amalga oshirildi. 

Bunday hamkorliklar orqali nafaqat talabalar, balki mahalla yoshlari ham “Dolzarb 90 kun” 

tashabbusining real foydasini his qildilar. 

Xulosa o‘rnida 

“Dolzarb 90 kun” — bu zamon talablari bilan uyg‘un, yoshlar hayotida ijobiy 

o‘zgarishlar yasashga qaratilgan real platforma bo‘lib xizmat qilmoqda. O’zbekiston davlat 

jahon tillari  universiteti jamoasi bu tashabbusni nafaqat qo‘llab-quvvatlamoqda, balki uni 

amalda samarali tashkil etishga intilmoqda. Yoshlarning ongini uyg‘otish, ularni huquqiy 

jihatdan savodli va ma’naviy yetuk etib tarbiyalash — bu nafaqat bugungi kun, balki kelajak 

poydevorining mustahkamligidir. 

